
Tribine

enes karić

O 
Aliji Izetbegoviću u kontek-
stu njegovih prvih esejističkih 
i angažiranih tekstova, ovim 

mislim na njegove eseje koje je potpi-
sivao inicijalima L. S. B., kao i na nje-
gov esej o religiji i umjetnosti objav-
ljen u beogradskom časopisu “Kultu-
ra”, može se reći da je bio svojevrsni 
disident. Ne disident koji je negdje 
otišao, već se radi o životnom stavu 
i pogledu na svijet koji obilježava di-
sidenstvo makar kao snažno subjek-
tivno osjećanje. To svoje disidentstvo 
on je ostvario u potrazi za svojim du-
hovnim pribježištima i zavičajima, 
ali i u pronalasku sebi drage književ-
nosti, kao i opsežne filozofske, teo-
loške, sociološke i političke literature 
koju su tada (u drugoj polovini XX 
stoljeća) rado čitali i drugi ’stvarni’ 
ili ’metaforički’ disidenti Evrope, hu-
manisti sa slobodne strane Željezne 
zavjese, ali i oni unutar nje. 

Humanistički 
intelektualac musliman

Dvije od ove tri njegove knjige, da-
kle “Islam između Istoka i Zapada” 
i “Islamska deklaracija”, pokazuju 
to disidenstvo, ali i još jedan feno-
men iz druge polovine XX stoljeća u 

zemljama socijalizma. Naime, riječ je 
o fenomenu ’intelektualca u opsadi’. 
Imamo to ’opsadno stanje’ u trago-
vima i kod Izetbegovićevih slavnih 
savremenika, recimo Vaclava Havela, 
Česlava Miloša, i drugih. Društvene 
i političke poretke svoga vremena, 
a posebno izgnanstva u kojima su 
se našli, “intelektualci u opsadi” do-
življavaju kao odsustvo slobode, a 
bivanje i življenje često kao prijeko 
moranje. Ono spasonosno pronalazi-
lo se u umjetnosti, književnosti, filo-
zofiji, kod Izetbegovića uza sve to i u 
vjeri, zapravo islamu. Uglavnom su 
susretanja i suočenja sa umjetnošću, 
književnošću, filozofijom i vjerom 
bila osobna i individualna, i utoliko 
vrlo iskrena.

U slučaju Alije Izetbegovića, pi-
sanje njegova dva djela, mislimo 
na “Islam između Istoka i Zapada” 
i “Islamsku deklaraciju”, pokazuje i 
njegovo duhovno prebivanje izme-
đu ideala i stvarnosti, epohe i povi-
jesti, želje i mogućnosti, slobode i 
prikraćenosti. 

U tom pogledu je i sam naslov knji-
ge “Islam između Istoka i Zapada” 
više od naslova, i, zapravo, riječ je 
o poruci ili kriku autora nad tim da, 
u percepciji autora Izetbegovića, 
svjetsku scenu upravljanja i vlada-
vine drži socijalizam Istoka i kapita-
lizam Zapada. I nije posrijedi samo 

vladavina, već mnogolika profiliranja 
na područjima ideologije, politike, 
znanosti, obrazovnih sistema. Pre-
ma Izetbegoviću, stvarni prostor i 
“stojništvo“, da upotrijebimo staru 
bosansku riječ, imaju Istok i Zapad, 
a islam je između. Tadašnji Nesvrsta-
ni pokret je, znao je to dobro autor 
Alija Izetbegović, nevažan da bi se 
spomenuo u nekom imaginarnom 
trouglu već tada arogantno dvojno 
raspoređene i bipolarno distribuirane 
svjetske moći u drugoj polovini XX 
stoljeća. 

U neku ruku, to je ono vanjsko 
omeđenje i osnova štiva naslovlje-
nog “Islam između Istoka i Zapada”. 
Potka je sve ono drugo što autor upi-
suje u to svoje zamišljeno “između”: 
Njega raduje da ima islam, riječ islam 
on tumači kao predanost Bogu, islam 
je za autora veliko otkriće jednog 
područja ka kojem stremi njegov in-
telekt, intuicija i kontemplacija. K 
tome, za autora islam je sve ono što 
Istok i Zapad iz naslova ove njegove 
knjige nisu. Islam je, tako protuma-
čen, jedno pomirenje materije i duha, 
Ovoga i Onoga svijeta, jevrejstva i kr-
šćanstva, duše i tijela, Zemlje i Neba, 
nauke i vjere, politike i morala. Alija 
Izetbegović vjeruje da su ove i druge, 
često navođene, dihotomije u njego-
vom djelu “Islam između Istoka i Za-
pada“ zatemeljene na čvrstom tlu, da 
su to kućni pragovi sa kojih se čvrsto 
može krenuti u svijet i u raspravlja-
nje o njemu.

U svojim raskošnim i idealno profi-
liranim opisima islama, Alija Izetbe-
gović na psihološkoj ravni postiže 
mnogo - po njemu islam je svojim 
učenjima itekako u preimućstvu ili 
ispred ili iznad Istoka i Zapada, a o 
Nesvrstanom pokretu da se i ne go-
vori. Ko god kompetentno čita “Islam 
izmedju Istoka i Zapada” on vidi da 
autor ono islamsko “izmedju” nad-
maša i, zapravo transponira, domi-
šljenim sintezama koje nudi. K tome, 
posežući za proklamacijama islama 
sa stranica Kur’āna i Hadisa, i pre-
noseći ih potom na stranice “Islama 
između Istoka i Zapada“, Alija Izetbe-
gović sebi osigurava polazište, upori-
šte, jamstvo i ćudoredno besprijekor-
nu atmosferu.

S tim u vezi, u popularnosti Izetbe-
govićeve knjige “Islam između Istoka 
i Zapada” u arapskim zemljama, u 
Turskoj, u Maleziji i Indoneziji, itd., 
vidi se, takodjer, i jedan drugi ta-
kodjer duboko psihološki razlog. Na-
ime, obrazovanoj javnosti tih zemalja 
ponudio je jedan čovjek, Alija Izetbe-
gović, koji nije iz staleža uleme, već 
je humanistički intelektualac i - to je 
posebno važno - musliman, ponudio 
im je, dakle, jedan diskurs o islamu 
kao o idealnom učenju sa čarobnim 
skladom, sa savršenom ravnotežom, 
sa pravednim socijalnim učenjima iz 
kojih se, tako reći, i rješenje proble-
ma i blagostanje života mogu pre-
grštima zahvaćati, i gdje je takorekuć 
zadovoljan svako, i Bog i čovjek.

Izetbegović o realizmu 
sadašnjosti

I, doista, djelo “Islam između Isto-
ka i Zapada” i danas se čita kao štivo 
koje pobuđuje mnoge ljude na ideal-
ne recepcije islama. Naravno, islam 
u Izetbegovićevom “Islamu između 
Istoka i Zapada” jeste jedan esencija-
lizirani islam, islam zgotovljen i pri-
pravljen da mu se čovjek divi, da se 
njime tješi. Nema sumnje da je Alija 
Izetbegović dao vrlo vješto takve de-
skripcije islama. I u tome je magična 
privlačnost ove knjige kod mnogih 
intelektualaca sa kraja XX i sa počet-
ka XXI stoljeća.

Ali, treba se odmah prisjetiti da au-
tor Izetbegović svoje djelo “Islam iz-
među Istoka i Zapada” nije pisao kao 
terensko istraživanje. Tamo nećemo 
naći statistike o tome da su, čak i u 
vrijeme mladog i domalo kasnije zre-
log Izetbegovića u drugoj polovini 
XX stoljeća, muslimani u vrhu izbje-
gličke populacije u statistikama Uje-
dinjenih Nacija, kao i u vrhu statisti-
ka koje detektiraju milione siromaš-
nih. K tome, ratovi posebno haraju 
u međumuslimanskim mezhepskim 
obračunima, a da i ne govorimo o 
tome da je među muslimanima ma-
li broj ikoliko funkcionalnih parla-
mentarnih demokratija, i tako dalje. 
Uza sve ovo, nekoliko je musliman-
skih zemalja koje su posljednje među 
svim drugima ukinule ropstvo.

Mislilački opus Alije Izetbegovića

Autor i knjige, ideali i vrijeme, povijest i sud
U četvrtak, 23. februara, u organizaciji Fakulteta islamskih nauka u Sarajevu i Fondacije “Alija Izetbegović“ na 

Fakultetu je održana tribina “Mislilački opus Alije Izetbegovića“ uz osvrt na knjige “Islam između Istoka i Zapada“, “Moj 

bijeg u slobodu“ i “Islamska deklaracija“. Na tribini su govorili akademik Enes Karić, prof. dr. Admir Mulaosmanović 

i doc. dr. Samedin Kadić. U nastavku tekst izlaganja akademika Karića prenosimo u cijelosti. 

“A 
fitneluk - javna, druš-
tvena, među narodima, 
zajednicama i državama 

smutnja, potvora, intriga, pomut-
nja, izazivanje zavade i nesloge teža 
je od pojedinačnog ubistva.” (Beka-
ra, 191)

“A fitneluk - smutnja, intriga, po-
tvora, pomutnja i izazivanje razdo-
ra, mržnje i nepovjerenja među za-
jednicama i narodima veća je, gora 
i opasnija od jednog pojedinačnog 
ubistva.” (Bekara, 217)

Na općem planu i na razini dru-
štava arapska riječ fitnetun ozna-
čava navođenje i zavođenje jednih 
naroda protiv drugih, namjerne za-
blude, zlobe, bezumlja, uznemira-
vanja i izazivanja straha, nesreća, 
skandala, afera, spletki, nepodno-
šljive mržnje, nesloge i netrpeljivo-
sti, zavada i nesporazuma u svemu 
i po svemu, pobuna, intriga, zloba i 
toliko naelektrisane atmosfere koja 
vodi ili totalnoj podjeli ili građan-
skom ratu ili sukobu među država-
ma i narodima.

Gledano kroz pravo i ustav-
no-pravni poredak i politički sistem 
riječ fitnetun znači i označava zlo-
čin protiv mira i izazivanje rata. 

Riječ genocid je grčko-latinska 
sintagma grčke riječi gens - rod i 
pleme i latinskog glagola occidere 
- ubiti, uništiti, zločin uperen pro-
tiv čitave jedne zajednice i njeno 
istrebljenje.

Genocid na arapskom suul-azab 
je svjesno, namjerno, u okviru fit-
neluka, unaprijed planirano i cilja-
no na metodički i sistematski način 
od strane države i državnih orga-
na, iskorjenjivanje jednog naroda 
putem pogubljenja bez prethodnih 
suđenja kao i hapšenje osoba i gru-
pa ljudi nakon čega slijedi njihov 
nestanak, pribjegavanje metodološ-
kom i sistemskom mučenju i nečo-
vječnom postupanju prema ljudima 
na osnovu političkih, filozofskih, 
rasnih, etničkih, nacionalnih, reli-
gijskih i kulturnih pobuda.

Evo kako 11. decembra 1946. UN 
definira zločin protiv čovječnosti: 
„Genocid - akcija koja ima za cilj 
potpuno ili djelomično uništenje 
neke nacionalne, etničke, rasne 
ili vjerske grupe ubijanjem, rase-
ljavanjem ili stavljanjem grupe u 
takve životne uslove koji dovode 

do njenog istrebljenja i nestajanja 
njenih političkih, društvenih i kul-
turnih ustanova. Put do genocida je 
trostruk: a) to je zločin protiv mira i 
izazivanje rata, b) to je zločin protiv 
čovječnosti, moralni zločin protiv 
zaštićenih i neupitnih vrijednosti, 
c) to je ratni zločin i u ratu se mora-
ju priznavati i poštovati zakoni rata, 
a ratni zločin koji ide u genocid ne 
poštuje ni jedan ni ovosvjetski ni 
onosvjetski zakon ni moralnu vri-
jednost, d) rezultat i posljedica ta-
kvog odnosa i ponašanja je genocid 
- suul azab ili zločin protiv ljudskog 
roda i ljudske vrste i kao takav je 
nezastariv i neoprostiv. 

Rodočelnik genocida je faraon ko-
ji je narodima klao mušku, a zlo-
stavljao žensku djecu. Kroz svu po-
vijest bilo kada i bilo gdje genocidu 
prethodi i glavna kapija mu je fitne-
luk - zločin protiv mira i izazivanje 
rata do istrebljenja pojedinih grupa 
zajednica i naroda.

U tu strahotu ulazi se fitnetom, a 
njen završni čin je genocid ili zločin 
protiv ljudske vrste i negacija života 
kao takvog. 

Tu se krije mudrost i veličina 
kur’anskih ajeta koji kazuju i svje-
doče da javni, sistemski, politički 
fitneluk jeste teži, bolniji, gori i ve-
ći grijeh od pojedinačnog ubistva: 
“Bojte se (svi) fitne - smutnje, po-
mutnje, intrige, zablude, bezumlja, 
klevete i pobune koja neće zadesiti 
samo krivce i one koji su zli među 
vama. I znajte da Allah strašno i že-
stoko kažnjava.” (Enfal, 25) 

Zato što fitneluk - smutnja, po-
mutnja, intrige, mamljenje, splet-
ke, klevete, uznemirenja, sumnje i 
sumnjičenja, zablude, zlobe, bezu-
mlja, ludosti, uznemiravanja, ne-
sigurnosti, neizvjesnosti, nesloge, 
predrasude, stereotipije i neredi 
kao zločin protiv mira i izazivanje 
rata čitav svijet kao čovječanstvo, 
imperativno i neupitno, u okviru 
svjetske preventive i svjetskog mira 
treba uložiti sve mogućnosti i sve 
dostupne načine da se uklone i za-
ustave svi faktori i činioci koji izazi-
vaju rat i čine zločin protiv mira.

Sve zemlje svijeta i svi narodi svi-
jeta dužni su čovječanstvo vraća-
ti u svjetski ustavno-pravni pore-
dak, u svjetski red, mir, sigurnost, 
stabilnost, solidarnost, povjerenje 

i ravnopravnost, ali i bezuslovno 
otklanjati sve fitneluke ili zločine 
protiv mira.

Gledano iz povijesne perspekti-
ve permanentne adrese fitneluka 
- sumnje, sumnjičenja, smutnje, po-
mutnje, zlobe zluradosti, intriga i 
mržnje su Božije objave, poslanici 
i vjerovjesnici i svi njihovi sljed-
benici, bilo kada i bilo gdje: “Oni 
su i prije fitnu: sumnju, smutnju, 
pomutnju priželjkivali sve dok ni-
je uprkos njima Istina pobijedila, 
a oni su to teško i nikako podnosi-
li.” (Tevba, 48) U situaciji fitneluka 
najlakše se razlučuju i od iskrenih i 
pravih vjernika razdvajaju i udalja-
vaju stvarni i dubinski munafici: 
“Ima ljudi koji govore: ‘Vjerujemo 
u Allaha - a kad neki Allaha radi bu-
de na muke stavljen, on drži da je 
ljudsko mučenje isto što i Allahova 
kazna. A ako pobjeda dođe od Gos-
podara tvoga, sigurno će oni reći: 
‘Bili smo uvijek uz vas!’ A zar Allah 
ne zna dobro ono što je u grudima 
čijim. Allah dobro zna one koji vje-
ruju i dobro zna one koji su muna-
fici - dvoličnjaci.” (Ankebut 10, 11) 
Najveću ulogu u širenju fitneluka 
imaju sve vrste svjetskih medija. O 
tome piše Sejjid Ahmed: “Zapadni 
(naravno i drugi) mediji su svuda i 
uvijek prisutni, nikad se ne odma-
raju i ne dopuštaju predah. Istražu-
ju i napadaju neprekidno, pokazuju 
se nemilosrdnima prema slabosti i 
krhkosti. Moćna medijska ofanziva 
za muslimane je složena: izgleda 
da se ne mogu odbraniti. Još gore, 
čini se čak da nisu u stanju zahva-
titi prirodu i cilj medijske agresije. 
Neizmjernu opasnost osjeća obični 
musliman. On je svjestan potenci-
jalnog opsega borbe i snaga koje su 
uperene protiv njega i njegova je 
napetost još veća zato što ima tako 
malo povjerenja u svoje vlastite vo-
đe. Ako se islam pokori svjetskim i 
zapadnim medijima, nema povrat-
ka ni muslimanima ni čovječan-
stvu. U biti, medijska slika islama i 
muslimana u cjelini unazad devet 
stoljeća je redukcionistička, senza-
cionalistička, simplifikatorska, eg-
zotična i izvan konteksta. Nikada 
muslimani ni na šta nisu bili slabi i 
neotporni kao na medijske mongo-
le. Tu su moćno nemoćni.

Podle i pogubne zamke za 

ljudsku misao i govor (26)
Kolumna

El-Fitnetu - smutnja i pomutnja 

među narodima ili zločin 

protiv mira i izazivanje rata

piše:  

mustaFa  

spaHić

Naravno, bili bismo nepravedni pre-
ma Aliji Izetbegoviću ako bismo za-
ključili da on za sve ovo nije znao. Ta-
ko zaključiti ne bi bilo u službi istine. 
Naime, još od svojih gimnazijskih i 
studentskih dana, Alija Izetbegović je 
itekako dobro znao za onu krilaticu 
muslimanskih modernista: “Islam je 
divan, a gdje su muslimani?” I tu su, 
zapravo, glavni razlozi pa se Izetbe-
gović usredsređuje na pisanje knjige 
o islamu, ne o muslimanima. Htio je 
da isticanjem ideala islama pokrene 
tromu i nemilu stvarnost muslimana. 
Ovo je, također, jedna psihološka di-
menzija vješto ukomponirana na stra-
nice “Islama između Istoka i Zapada“. 
Ona je vidljiva svim onim čitateljima 
koji hoće da je vide. To i jesu razlozi pa 
se djelo “Islam između Istoka i Zapa-
da“ čita ne samo kao djelo o idealima 
islama, već i kao djelo o tome kakva bi 
muslimanska stvarnosti trebala biti.

Naravno, “Islam između Istoka i Za-
pada“ jeste vrijedna knjiga. Toliko vri-
jedna da je ona svome autoru priredila 
jednu važnu inventuru ideološkog, 
političkog i duhovnog raspoloženja u 
svijetu u kojem se autor našao u pe-
riodu 1988. do 2003. godine. Naime, 
sam Alija Izetbegović dočekao je da 
- tokom nekih petnaest godina, koliko 
je živio od izlaska iz zatvora do svoje 
smrti 2003. godine - u stvarnosti, i sa-
mim sobom, provjeri sve svoje islam-
ske ideale kako kod sebe tako i na Isto-
ku i na Zapadu. 

A tu je i tek tada je, u spomenutim 
godinama od 1988. do 2003., Alija 
Izetbegović postao svjestan važnih pi-
tanja, kao što su ova: Može li se pisati 
o islamu a da ne uzimamo musliman-
ski kontekst islama, može li se pisati o 
kršćanstvu bez osvrtanja na kršćane, i 
tako dalje?! Mislim da je svih tih pita-
nja Alija Izetbegović postao - tegobno i 
do kosti bolno - svjestan mnogo, mno-
go godina kasnije, nakon što se osušila 
tinta na posljednjim stranicama ove 
njegove knjige. 

Naravno, autoru Izetbegoviću ne 
treba odricati njegova prava da svoje 
ideale, pa i one koje polaže u islam, ili 
ih iz islama derivira, opisuje u svojim 
knjigama, naročito u djelima “Islam 
između Istoka i Zapada” i “Islamska 
deklaracija”. A njima se pridružuje i 
njegova knjiga “Moj bijeg u slobodu“ 
koja je, uglavnom, zbirka Izetbegovi-
ćevih crtica i bilježaka iz zatvora. Tu 
Izetbegovića vidimo opet usred opsa-
de, o njemu doznajemo kao o prisil-
nom disidentu.

Od 1992. naovamo nastala su druga 
Izetbegovićeva djela i knjige. Ideali-
zam prošlosti sada biva zamijenjen 
realizmom sadašnjosti. Izetbegoviću 
je sada palo u zadatak da, nakon što je 
pisao o islamu iz knjiga i ideala, sada 
piše o muslimanima iz života. Vjeru-
jem da će doći vremena sa istraživači-
ma koji će ove tri knjige o kojima go-
vorimo večeras kritički protumačiti u 
kontekstu Izetbegovićevih potonjih 
knjiga među koje pripada, na primjer, 
knjiga njegovih “Sjećanja.“ 


